
সেই মতে পুৰুষে হৰাই নিজ থান।

নাথাকে সম্ভ্ৰম কেহো নকৰে সন্মান॥

পৰদেশে হীনহয়ে ক্ষীণ হয়ে কান্তি।

শুনা আৰ কলিত যি নাৰী থাকে শান্তি॥

যদি ওচৰত তাৰ নাথাকন্ত বন। (৯০)

আৰু যদি অবজৰ নাপায়ে তেখন॥

যদি ওচৰত নাথাকন্ত দুষ্ট জন।

হাস পৰিহাস কেহো নোবোলে বচন॥

তেবেসে জানিবা সিটো নাৰী থাকে শান্তি।

এহি কথা বিদুৰত কহিলন্ত কুন্তী॥

কহিবোহো কথ আবে কৰিবন্ত সাৰ।

এক মনে বিদ্যাগণ শিখিব অপাৰ॥

বহুধন আৰ্জ্জিবে থাকিবে গৃহ বাসে। (৯১)

ধৰ্ম্মক দেখিব মৃত্যু ধৰিয়া নপসে॥

নমৰোহো বুলি আৰ্জ্জিবেক বহু ধন।

মৰো হেন বুলি কৰিবেক ধৰ্ম্মগণ॥

পেষন্তে সৰিৰা তেল টোপা টোপা সৰে।

তথাপিতো দিৱসত এক ঘট ভৰে॥









(৯০) • • • • • • • •

(৯১) অজৰামৰবৎ প্ৰাজ্ঞো বিদ্যা মৰ্থঞ্চ চিন্তয়েৎ।

 গৃহীত ইব কেশেষু মৃত্যুনা ধৰ্ম্মমাচৰেৎ।

